Жаратылыстану математикалық бағыттағы қазақ тілі пәні бойынша 11-сынып оқушысының өзіндік жұмысының жоспары  (оқыту қазақ тілінде емес)
IV тоқсан
Сабақтың нөмірі: 8
Сабақтың тақырыбы: Таңбалы тас
Мақсаты: оқылған мәтіннің негізгі мазмұнын түсініп, баяндау; мәтінді оқып, сұрақтарға жауап беру, мағыналық бөліктерге жіктей алу, өзінің алған әсері туралы қысқаша әңгімелей алу.

 Оқушы мақсаты: оқылған мәтіннің негізгі мазмұнын түсініп, баяндау;
мәтінді оқып, сұрақтарға жауап беру, мағыналық бөліктерге жіктей алу; ғылыми-көпшілік, қоғамдық-саяси, әлеуметтік-мәдени тақырыптардағы материалдарды оқып талдау, ой қорыту дағдыларын меңгеруі тиіс;


1-тапсырма. Мәтінді оқып, мазмұнын әңгімелеңдер.

Алматы қаласынан 70 шақырым жерде орналасқан Қопа бекетінің күншығысында «Таңбалы тас» деген жер бар. «Таңбалы тас» бірнеше жылғадан, өзектерден тұрады. Жан-жағында сайлар, күнге әбден күйген жалпақ гранит тас бар. Тастың беті толған сурет. Таутеке, бұғы, киік, шошқа, жылқы, бұқалар-дың кескіндері сол тасқа қашалып салынған. Қолдарына ұзын найза ұстап, белдеріне қылыш асынған, кейбіреуі желбірете ту ұстаған 22 салт атты сарбаздың суреті өте әдемі бейнеленген. Олар – VI-VII ғасырлардағы түрік жауынгерлерінің бейнесі. Археологтердің «Таңбалы тасқа» жүргізген зерттеуі нәтижесінде, бұл жердің тас дәуірінде адамдардың табынатын «қасиетті мекені» болғандығы анықталған. Зерттеу барысында бес мыңдай сурет есепке алынды. Олардың салынғанына төрт мың жылдай өткен. Қазір «Таңбалы тас» ЮНЕСКО-ның қарамағына алынып, туристер келетін мекенге айналған.
2-тапсырма. Тақырып бойынша сұрақтарға жауап беріңдер.

1. «Таңбалы тастардың» Қазақстанның барлық жерінен дерлік кездесетіні қандай ойға әкеледі?
2. Тас бетіндегі әр түрлі жануарлар суреттері нені білдіреді? 
3. Таста неліктен VI-VII ғасырлардағы түрік жауынгерлері бейнеленген?

Үйге тапсырма: интернет арқылы басқа да таңбалы тастар жайлы мәліметтер табу, әңгімелеу.

Ескерту: Сабақтың ұзақтығы – 10-15 минуттан аспауы тиіс.




Әзірлеуші: Абубакирова Л.А., №11 ЖББМ қазақ тілі мен әдебиеті пәні мұғалімі, Алматы қаласы Білім басқармасының ҚББЖТҒӘО қолдауымен ұсынылып отыр.


